ЕРАЗМУС+ 
ИНДИВИДУАЛНИ МОБИЛНОСТИ - КА1

НАСОКИ КА103 и КА107 – ВИСОКО ОБРАЗОВАНИЕ
 ВИРТУЕЛНИ МОБИЛНОСТИ

Покрај мобилностите со физичко присуство, корисниците може да спроведуваат и виртуелни мобилности/пракси. 
Воедно студентите може да реализираат и комбинирани мобилности со физичко присуство и виртуелна настава/пракса.


Комбинирана мобилност (физичко присуство и витруелна мобилност/пракса)

Студенти (мобилности и пракси)
· Доколку студентот целосно ја реализира мобилноста или праксата Online а воедно не присуствува во државата каде е потребно да се реализира мобилноста/праксата во тој случај не следуваат финансиски средства (финансиски средства се одобруваат само за организациска поддршка)
· Доколку студентот започнал да ја реализира мобилноста со физичко присуство но поради ситуацијата со КОВИД 19 наставата продолжила да се реализира online во тој случај следуваат финансиски средства за целосното време траење на мобилноста/праксата (физичко присуство + виртуелна мобилност)
· Доколку студентот започнал со мобилноста online и истата ја следи од матичната држава но сепак после одреден период замине да ја следи наставата од државата каде се реализира истата во тој случај следуваат финансиски средства за периодот кога студентот присуствувал со физичко присуство во државата каде се одржува мобилноста.

Професори и административен кадар (наставни ангажмани и обуки)
· Наставните ангажмани и обуките за административен кадар доколку се реализираат online то вој случај не следуваат финансиски средства (дневници и средства за транспорт). Во оваа конкретна ситуација доколку се реализираат наставните ангажмани и обуките следуваат финансиски средства исклучиво само за организациска поддршка. 

Во ситуација кога студентот, кој студирал во странство, има прекин во мобилноста поради ситуацијата со Ковид-19, односно Универзитетот има прекин во наставата, при што после одреден период студентот повторно ќе почне да следи настава и да ја реализира мобилноста,  периодот кога била прекината мобилноста дали ќе се смета за валиден?

Периодот на прекин на настава, после кој студентот  продолжува со редовна настава и со реализација на мобилноста, ќе се смета за валиден.

Високообразовната институција нема потреба периодот кога мобилноста била прекината да ја внесува во МТ+. Периодот кога мобилноста била прекината потребно е да се нотира во сертификатите и преписот на оценки кој што ќе го добијат студентите по завршување на мобилноста, односно студентската пракса.

Дали онлајн предавањата за професорите се оправдани?

Доколку професорите сè уште не започнале со наставните ангажмани,  или административниот кадар со обуките се препорачува истите да не започнат online. 
Наставните ангажмани и обуките се препорачува да се реализираат со физичко присуство од причина што истите се краткотрајни во споредба со студентските мобилности и пракси.


Дали насоките (КА103 и КА107) во врска со онлајн учењето за студентските мобилности се однесуваат и на студентските пракси.

Да, истите насоки и истата флексибилност се однесува и на студентските пракси.

НАСОКИ КА101, КА102 И КА104 – УЧИЛИШНО ОБРАЗОВАНИЕ, СТРУЧНО ОБРАЗОВАНИЕ И ОБУКА И ОБРАЗОВАНИЕ НА ВОЗРАСНИ
 ВИРТУЕЛНИ МОБИЛНОСТИ

Сите корисници на грант од Клучна акција 1- Мобилност на индивидуи кои не се во можност да ги реализираат предвидените мобилности со физичко присуство, можат истите да ги реализираат по виртуелен пат. За таа цел, потребно е да се склучи амандман на договор за грант кој предвидува дополнителни финансиски и договорни правила применливи само кај проекти кои организираат виртуелни активности поради ковид-19.
Со цел склучување на амандманот потребно е да се достави официјално барање потпишано и заверено од овластеното лице на институцијата во кое ќе биде наведен регистарскиот број на проектот и кратко образложение.
Важно: склучувањето на амандманот за виртуелни мобилности не ги обврзува корисниците за реализација на виртуелни мобилности, но им овозможува реализирање по виртуелен пат.
На корисникот му е дозволено да префрлува распределени средства и тоа:
· На корисникот му е дозволено да префрлува средства распределени во која било буџетска категорија во поддршка на посебни потреби, иако првично не биле распределени никакви средства за оваа категорија.
· На корисникот му е дозволено да префрли до 10% од средствата од која било буџетска категорија врз основа на единечни придонеси во исклучителни трошоци со цел да се покријат трошоците поврзани со купувањето и/или изнајмувањето на опрема и/или услуги неопходни за спроведување на виртуелните мобилности поради КОВИД-19, дури и ако првично не биле распределени никакви средства во буџетската категорија на исклучителни трошоци.
· Бројот на учесници може да се зголеми најмногу до максималната сума од договорот за грант наменета за мобилности.

НАСОКИ КА105 – МЛАДИ
 ВИРТУЕЛНИ МОБИЛНОСТИ

Дали може проектните активности во КА 105 да се организираат виртуелно и кои трошоци ќе бидат прифатливи со оглед што нема да има физичко присуство на учесниците и нема да користат патни трошоци ?

· Може да се органзираат виртуелни активности но со обврска претходно да биде информирана Националната агенција и одговорното лице во НА поради претходни административни процедури кои треба да се завршат пред да се пристапи кон органзирање на виртуелна активност. Корисникот на грант треба да биде во комуникација со одговорно лице во НА. За активности или дел од активност што ќе се одвива виртуелно, организациите ќе имаат право да добиваат 35% од вкупната цена на ден по учесник, бидејки нема трошоци за сместување и трошоци на учесниците кои одат во странство. 
· Во одредени околности Националната агенција ќе прифати (доколку е оправдано, а зависно од природата на проектот и потребите на корисникот) употреба на буџетот - исклучителни трошоци за корисниците за покривање на трошоците поврзани со купување и/или изнајмување на потребната опрема, и/или услуги за спроведување на виртуелни и комбинирани активности за мобилност - дури и ако првично не биле предвидени/доделени средства за тоа. Оваа поддршка првенствено треба да опфаќа опрема и/или услуги со привремена природа (т.е. за времетраењето на проектот), наместо вообичаена канцелариска опрема или опрема што обично се користи од страна на организациите учеснички надвор од опсегот на проектот.

KA105 – Младинска размена и Мобилност на младински работници
За деновите на виртуелна мобилност, корисничката организација добива 35% од Организациска поддршка. 
• Доколку започне периодот на физичка мобилност, корисничката организација има право да ги добие целосно средствата за Организациска поддршка за временскиот период на престој во странство и, исто така, има право на грант за патни трошоци. Ако не се случи физичка мобилност, организациите немаат право да го добијат грантот за патни трошоци.
 • Овие активности ќе треба да бидат потврдени со придружна документација за да се потврди учеството. 
• Доколку е соодветно оправдано и документирано, корисниците можат да ги покријат трошоците поврзани со купување и/или изнајмување опрема и/или услуги неопходни за спроведување на активности за виртуелна и мешана мобилност, дури и ако на почетокот не се доделени средства за категоријата буџет за вонредни трошоци. 
• Доколку е соодветно оправдано и документирано од страна на корисникот, дозволено е Националните агенции да дадат поддршка за посебни потреби, за да се овозможи учество на учесници со посебни потреби во виртуелните активности, според истите правила како што е наведено во Водичот на програмата.
Потребна придружна документација
• За Организациска поддршка: Доказ за присуство на активност во форма на декларација/сертификат потпишана од страна на организацијата примател, во која се наведува името на учесникот, целта на активноста, како и датумот на започнување и завршување на виртуелната активност.
- Поддршка за посебни потреби: На корисникот му е дозволено да префрла средства наменети на која било ставка од буџетот за поддршка за посебни потреби, дури и ако првично не биле доделени/распределени средства за оваа ставка. 
(а) Пресметка на износот: грантот се надоместува 100% од реалните трошоци што се направени. 
(б) Подобни трошоци: трошоци директно поврзани со учесниците со посебни потреби и потребни за спроведување виртуелни активности. 
(в) Придружна документација: фактури поврзани со трошоци во кои е наведено името и адресата на тој што ја издава фактурата, износот и валутата и датумот на фактурата.
- Вонредни трошоци: На корисниците им е дозволено да пренесат до 10% од средствата од која било ставка на буџетот, во ставката за вонредни трошоци со цел да ги покријат трошоците поврзани со купување и/или изнајмување опрема и/или услуги потребни за спроведување на активности за виртуелна мобилност на Ковид-19, дури и ако првично не биле доделени/распоредени средства во буџетот за Вонредни трошоци: 
а) Пресметка на износот на грантот: грантот се надоместува 75% од трошоците реално направени за купување и/или изнајмување опрема и/или услуги. 
б) Подобни трошоци: се покриваат сите трошоците поврзани со купување и/или изнајмување опрема и/или услуги потребни за спроведување на активности за виртуелна мобилност. 
в) Придружни документи: доказ за плаќање на трошоци направени врз основа на фактури во кои се наведува името и адресата на тој што ја издава фактурата, износот и валутата и датумот на фактурата.





